
SUBJEKTIVNI DOZIVLJAJ
EMOCIONALNOG PLAKANJA KOD
STARIJIH ADOLESCENATA

SaZetak

Cilj istraZivanja bio je ispitati subjektivni doZivljaj
emocionalnog plakanja kod starijih adolescenata, tj. ispitati koje
Zivotne situacije i emocije uzrokuju emocionalno plakanje kod
starijih adolescenata, a potom i ispitati da li je u osnovi tih
situacija plakanja frustriranost ili sprijecenost u zadovoljenju
nekih od psiholoskih potreba (potrebe za autonomijom, potrebe za
kompetentnosti ili potrebe za povezanosti). U istraZivanju je
ucestvovalo 14 ispitanika (9 djevojaka i 5 mladic¢a), studenata
Univerziteta u Zenici. Primijenjena je kvalitativna metoda
istraZivanja, a od tehnika koristeni su crteZ i polustrukturirani
intervju. Dobijeni podaci ukazali su da stariji adolescenti najvise
placu zbog separiranosti i odvojenosti od bliskih osoba kao i zbog
odbacenosti od znacajnih osoba, zatim zbog neuspjeha na
fakultetu, zbog nesigurnosti i sumnje u vlastite sposobnosti, zbog
neposlusnosti prema roditeljima te tokom gledanja emotivnog
filma. Podaci su ukazali i da je najveci razlog plakanja kod starijih
adolescenata sprijeCenost u zadovoljenju potrebe za socijalnom
povezanosti, a potom i sprijeCenost u zadovoljenju potrebe za
kompetentnosti.

Klju¢ne rijeci: emocionalno plakanje, stariji adolescenti, psiholoske
potrebe.

UuvoD

Emocionalno plakanje je sloZzena sekreto-motorna reakcija
pradena ispusStanjem suza i/ili vokalizacijom koja se pojavljuje
isklju¢ivo u kontekstu emocionalnih dogadanja, a ne prisustva
mehanicke ili hemijske iritacije oka (Patel, 1993). Za razliku od
refleksnih suza koje imaju funkciju da odbrane povrSinu oka od
stranih tijela, kao 1 bazalnih suza koje imaju funkciju da vlaze
povrsinu roznice oka, emocionalne suze posljedica su emocionalnih
i kognitivnih procesa izazvanih Zivotnim dogadanjima. Kao $to i sam
pojam ukazuje, emocionalno plakanje predstavlja jedan oblik
emocionalnog izrazavanja (Vingerhoets i sar., 2000). Pocinje se
javljati u djetinjstvu, a potom i u kasnijim zivotnim razdobljima.
lako se javlja tokom Ccitavog zivotnog vijeka, naucnici su se
uglavnom usmjerili na proucavanje karakteristika plakanja u
dojenackoj (Bell 1 Ainsworth, 1972; Soltis, 2004) i odrasloj dob
(Rottenberg i sar., 2008a; Rottenberg i sar., 2008b), ali ne 1 u
djetinjstvu i adolescenciji. Da bi se stekao potpuniji uvid u razvojni
tok emocionalnog plakanja, neophodna su istraZivanja i o
karakteristikama ili odrednicama emocionalnog plakanja u
djetinjstvu 1 adolescenciji, a posebno u razdoblju adolescencije koje
je praceno dinami¢nim emocionalnim, socijalnim i kognitivnim
promjenama (Van Tilburg i sar., 2002). Budué¢i da su takva
istrazivanja rijetka, a u Bosni i Hercegovini nije realizovano niti
jedno sli¢no, javila se potreba za istrazivanjem i dolazenjem do
nauc¢nih saznanja o Zivotnim situacijama i emocijama koje uzrokuju
emocionalno plakanje kod mladih u razdoblju kasne adolescencije,
a potom i za utvrdivanjem da li je u osnovi emocionalnog plakanja
kod starijih adolescenata frustriranost ili sprije¢enost u zadovoljenju
nekih od psiholoskih potreba (potrebe za autonomijom, potrebe za
kompetentnosti ili potrebe za povezanosti).

PSIHOLOSKI RAZVO]J U KASNOJ ADOLESCENCIJI

Kasna adolescencija obuhvata zivotno razdoblje od 18. do
22. godine (a prema nekim autorima traje do 25. godine Zivota).
Najizrazajni razvojni zadaci u toj dobi jesu izgradnja identiteta, izbor
zanimanja i razvijanje kapaciteta za intimne odnose. Adolescenti se
odvajaju od svojih roditelja koji su ranije bili nosioci njihovih
stavova 1 pocinju graditi vlastiti identitet, shodno svojim Zeljama,

28



Edukacija i izazovi savremenog 2
Education and contemporary challenges 2

stavovima 1 idealima. U tome im pomaZe i razvoj apstraktnog
misljenja koji doprinosi intenziviranju osje¢aja autonomije, ali i
refleksivnom razmisljanju i spoznavanju sebe na sve apstraktniji i
generalniji nain (Lackovi¢-Grgin, 1994). Porast mentalnih
sposobnosti i hormonalni razvoj pobuduju znatizelju i za suprotan
spol, pri ¢emu dolazi i do formiranja seksualnog identiteta
(Lackovi¢-Grgin, 2006). Prema Scfaheru (1973), formiranje
identiteta u adolescenciji je sloZen proces zasnovan na preinaci,
uskladivanju, selektivnom prihvatanju i odbacivanju, fleksibilnom
odvajanju 1 sloZenim zamjenama i drugim promjenama ciljeva,
reprezentacijama 1 obrascima ponasanja. Nerijetko u toj dobi
dozivljavaju kontradiktorne teznje, turbulencije i emocionalnu
ambivalenciju, $to ih ¢esto zbunjuje i uznemirava (Rudan, 2004).
Kontradiktornosti i ambivalencije najvise se manifestiraju kroz
spolni razvoj (Kuzman, 2009). Jedan od vaznih zadataka u razdoblju
kasne adolescencije jeste 1 izbor zanimanja 1 razvijanje
profesionalnog identiteta. Mladi se bavi pitanjima izbora profesije za
buduéi Zivot, a mnogima je ta Zelja ili odluka veéa od njihovih
trenutnih kapaciteta. U izboru zanimanja pomaze im podrska bliskih
osoba (roditelja, profesora, prijatelja itd.). DonoSenje odluke o
izboru zanimanja jako je vazno na putu ka stjecanju nezavisnosti od
roditelja i ulasku u svijet odraslih. Prisutne su brojne prilike koje
omogucuju adolescentima istrazivanje vlastitog identiteta u podrucéju
ljubavi, profesionalne izgradnje i Zivotne filozofije, §to ¢ini njihov
Zivot ispunjenim i intenzivnim, ali istovremeno i vrlo nestabilnim i
potencijalno stresnim. Teze kontroliraju svoje emocije, a jedan od
razloga je 1 nepotpuno sazrijevanje mozga. Naime, prefrontalni
mozdani korteks koji je zaduZen za samokontrolu, odnosno
raspoloZenje, paznju i kontrolu impulsa postiZze puni razvoj do 24.
godine, za razliku od amigdale koja se razvija puno ranije, a koja se
aktivira u situacijama potencijalnih prijetnji i snaznih emocija, poput
straha i bijesa, Sto dovodi do ponasanja borbe ili bijega, odnosno
agresije ili refleksivnih reakcija. Buduc¢i da prefrontalni korteks jos
nije razvijen nije ni u stanju regulisati amigdalu, odnosno zaustaviti
njene emocionalne, agresivne ili instinktivne izljeve kao $to to ¢ini
u kasnijem razvoju. Ta neuskladenost u razvoju mozga moze
objasniti sklonost promjenama ponasanja kod adolescenata i otezanu
sposobnost  sagledavanja potencijalnih  posljedica vlastitog
ponaSanja prije poduzimanja akcije. Istrazivaci su utvrdili da su

emocije adolescenata znatno intenzivnije i nestabilnije od emocija
odraslih (Arnett, 1999; Casey 1 sar., 2016; Steinberg, 2008).
zivotne dogadaje, a i pozitivni osjecaji im krace traju (Larson i sar.,
1980; Weinstein i Mermelstein, 2007). Shodno navedenom, moze se
pretpostaviti da je zbog unutarnjih i vanjskih pritisaka prisutna
povecana emocionalna senzibilnost kod mladih u razdoblju kasne
adolescencije, a time i izrazena sklonost ka emocionalnom plakanju.
To je ujedno bio i podsticaj za realizaciju kvalitativnog istrazivanja
1 stjecanja znanstvenog uvida u konkretne Zivotne situacije ili
emocije koje uzrokuju emocionalno plakanje kod mladih u toj dobi.

RAZUMIJEVANJE UZROKA EMOCIONALNOG PLAKANJA U
KONTEKSTU NEZADOVOLJENIH PSTHOLOSKIH POTREBA

Prema Tayu i Dieneru (2011), emocionalno plakanje javlja
se u situacijama frustracije izazvanih nemoguénoséu zadovoljenja
osnovnih psiholoskih potreba (potrebe za autonomijom, potrebe za
kompetentnosti i potrebe za povezanosti), a koje su, pak, utemeljene
u teoriji samoodredenja (Ryan i Deci, 2000). Potreba za
autonomijom odnosi se na mogucnost izbora, odnosno odlucivanja
o pokretanju i regulaciji vlastitih akcija, 1 to u skladu s vlastitim
Zeljama, preferencijama i interesima. Suprotno autonomiji je
heteroautonomija ili pretjerana vanjska kontrola, tj. ¢injenje neke
radnje zbog pritiska, prisile ili obaveze. Ukoliko je okolina
pretjerano kontrolirajuéa i namece osobi nacin misljenja, osjecanja i
ponasanja, osoba se moze osjecati sputano i nemocno, §to moze
izazvati frustriranost autonomije i emocionalno plakanje. Dozivljaj
zadovoljenja potrebe za autonomijom podstic¢e psiholoski rast i
intrinziénu motivaciju te dovodi do jaanja samopouzdanja (Deci i
sar., 1981), veceg angazmana (Reeve i sar., 2000, prema Reeve,
2010) 1 veceg postignuéa (Flink i sar., 1992). Potreba za
kompetencijom odnosi se na potrebu osobe da bude ucinkovita i da
ima kontrolu u odnosu s okolinom. Zadovoljenje ove potrebe
manifestira se kroz akademski, poslovni ili sportski uspjeh. Ovu
potrebu osoba zadovoljava kada je optimalan izazov ili zadatak
uskladen s njenim kompetencijama ili moguénostima. Kada je
izazov prezahtjevan ili ve¢i od kompetencija osobe javlja se osjecaj
tjeskobe ili zabrinutosti, §to moze izazvati frustriranost kompetencije
1 emocionalno plakanje. Potreba za povezanosti manifestira se kroz

zelju za uspostavljanjem bliskih i privrZzenih odnosa s drugim
ljudima, tj. Zelju osobe da je drugi razumiju, prihvacaju i cijene.
Zadovoljava se u situacijama kada se ostvari kvalitetan odnos 1 kada
je prisutna obostrana briga za dobrobit drugog, a i kada drugi
prihvacaju autenti¢nost same osobe. UspjeSno zadovoljenje ove
potrebe povezano je s dozivljajem osjeanja ravnoteze, a negativno
s osje¢anjem usamljenosti 1 eventualnim emocionalnim plakanjem.
Zadovoljena potreba za povezanoScu odgovorna je za bolje
funkcionisanje, otpornost na stres i manje psihickih poteskoca
(Reeve, 2010). Prema Ryanu i Deciu (2000), zadovoljenje navedenih
potreba za povezanosti, autonomijom i kompetencijom dovodi do
zdravlja i dobrobiti, a nezadovoljenje do razvoja patologije.

REZULTATI ISTRAZIVAN]JA O UZROCIMA EMOCIONALNOG
PLAKANJA KOD ADOLESCENATA

Prilikom kreiranja istraZivackog nacrta uzeta su u obzir
dosadasnja nau¢na saznanja o situacijskim odrednicama plakanja.
Budu¢i da su raniji istrazivaci vise bili usmjereni na proucavanje
emocionalnog plakanja kod odraslih negoli kod mladih, i to s
obzirom na spol, dob, stepen empatije, prosocijalnost, depresivnost,
neuroticizam, ekstraverziju, supresiju i vrstu privrzenosti, pristup
dosadas$njim nau¢nim saznanjima bio je ograni¢en. U jednom od
istrazivanja koje su realizovali naucnici Fraser i saradnici (2015) na
uzorku ispitanika starosne dobi od 12. do 18. godine, doslo se putem
faktorske analize do saznanja o Cetiri tipa plakanja kod adolescenata
(depresivno, konfrontacijsko, plakanje zbog radosti i empati¢no
plakanje). Prema pomenutim istrazivacima, depresivno plakanje kod
adolescenata javlja se kao reakcija na dozivljene negativnih misli o
sebi 1 drugima, i karakteriziraju ga pesimisti¢ne procjene i neprijatna
osjecanja (osjeCanje bespomocnosti, odbacenosti, neuspjeha,
samosazaljenja, straha i stresa). Konfrontacijsko plakanje izazvano
je meduljudskim konfliktima kod adolescenata, tj. negativnim
mislima o ljudima i neprijatnim osjecanjima (osjec¢ajem bijesa ili
krivice). Radosno plakanje javlja se kao reakcija adolescenata na
dozivljene prijatne Zzivotne situacije i pradeno je prijatnim
osje¢anjima (osjecanjem radosti, ponosa i inspiracije). Empati¢no
plakanje javlja se kao reakcija adolescenata na saosjecanje s drugima
koji dozZivljavaju neku patnju ili tugu. Drugi istrazivaci navode da su
uzroci emocionalnog plakanja opéenito kod odraslih i adolescenata

interpersonalni konflikti, kritikovanje od strane drugih, osjeéaj li¢ne
neadekvatnosti, ozljeda ili fizicku bol (Denckla i sar., 2014), zatim
gubitak / separiranost (npr. zalovanje, separacijska anksioznost,
patnja zbog udaljenosti od doma ili zbog neuzvrac¢ene ljubavi),
prijeteée situacije povezane s osjecanjem bespomocnosti / nemoéi,
izlaganje tudoj patnji / tuzi ili iznimno pozitivnim i dirljivim
situacijama (Vingerhoetsa, 2013). Iako se plakanje najcesce
povezuje s emocijom tuge (Choti i sar., 1987; Vingerhoets i sar.,
1997), naucnici su utvrdili da se plakanje javlja i uz dozivljaj emocije
straha i ljutnje (Barthelmads i sar., 2022; Vingerhoets, 2013), zatim
zbog dozivljaja tuge, Zalovanja, samosazaljenja, beznadnosti, ljutnje
1 frustracije, ali 1 ushicenja, uzitka i olakSanja (Crile, 1915; Frijda,
1986; Miceli 1 Castelfranchi, 2003; Vingerhoets 1 sar., 1997).
Naucnici su utvrdili 1 da se emocionalno plakanje odvija
istovremeno s dozivljavajem intenzivnih neprijatnih emocija, a u
nekim situacijama i1 uz doZivljaj intenzivnih prijatnih emocija
(Gracanin 1 sar., 2018; Vingerhoets, 2013; Vingerhoets i Bylsma,
2015; Zickfeld i sar., 2020). Bez obzira na navedenu raznolikost
okidaca plakanja i na dobnu dinamiku, svim emocionalnim stanjima
koja su povezana s navedenim vrstama dogadaja zajednicki je
osjecaj bespomoc¢nosti prema Gracaninu i saradnicima (2018, 2021)
1 Vingerhoets 1 saradnicima (1997). Prema Micelu 1 Castelfranchu
(1997), u svakoj od navedenih situacija plakanja prisutna je
sprijecenost u zadovoljenju nekog cilja ili psiholoske potrebe, tako
da je ocekivana ili stvarna frustracija pocetna tacka u procesu
plakanja. Na osnovu dobijenih rezultata navedenih istrazivaca o
uzrocima emocionalnog plakanja i teorijskoj pretpostavci da se
plakanje javlja zbog frustriranosti ili sprijecenosti u zadovoljenju
neke od psiholoskih potreba, pristupilo se realizaciji kvalitativnog
istrazivanja na uzorku starijih adolescenata, i to s prvenstvenim
ciljem utvrdivanja zivotnih situacija i emocija koje uzrokuju
emocionalno plakanje kod mladih u razdoblju kasne adolescencije,
a potom i utvrdivanju da li je u osnovi tih situacija frustriranost ili
sprije¢enost u zadovoljenju neke od psiholoskih potreba (potrebe za
autonomijom, potrebe za kompetentnosti ili potrebe za
povezanosti).

METODA
Ispitanici

U istrazivanju je ucestvovalo 14 ispitanika (9 djevojaka i 5
mladi¢a), studenata Univerziteta u Zenici, koji su iskazali
dobrovoljnu spremnost da uc¢estvuju u istrazivanju i razgovaraju sa
istraziva¢em o iskustvu emocionalnog plakanja. Prosje¢na starosna
dob ispitanika iznosila je 21 godinu.

Instrumenti

Za prikupljanje podatka o subjektivnom iskustvu
adolescenata o situacijama emocionalnog plakanja koristena je
kvalitativna metoda istrazivanja, a od tehnika koriSteni su crtez i
polustrukturirani intervju. Za potrebe istrazivanja koncipirana su
odredena pitanja koja su sluzila kao vodic¢ za razgovor, a ispitanicima
je bilo dozvoljeno i da spontano izraze svoja osjec¢anja, misli i
stavove o dozivljenoj situaciji plakanja.

Koristen je sljedeci predlozak pitanja:

Objasnite Sto ste nacrtali ili kako ste likovno predstavili
situaciju koja je izazvala vasu reakciju plakanja? Koja zivotna
situacija je izazvala vaSu reakciju plakanja? Kada ste dozivjeli tu
situaciju? Gdje ste plakali (kod kuée, na fakultetu, u studentskom
domu, u restoranu i sl.)? Kojim intenzitetom ste plakali (vlazne o¢i,
tiho jecanje, glasno jecanje ili jecanje cijelim tijelom)? Kako ste se
osjecali tokom plakanja? Da i ste plakali sami ili u prisustvu drugih
osoba? Ukoliko da, ko je bila ta osoba ili osobe? Kako ste se osjecali
nakon plakanja (bolje, losije ili isto)? Da li je uslijedila promjena
raspolozenja? Kako se ponaSate u situaciji plakanja, tj. trazite li
podrsku bliskih osoba ili u toj situaciji volite biti sami? Kako
razumijevate vlastiti pla¢ (kao snagu ili slabost)? Pokusavate li
ponekad da sprijecite pla¢? Da li ste osjecali neke tjelesne senzacije
nakon plakanja? Kako se osjeate nakon §to ste nacrtali situaciju
koja je izazvala reakciju plakanja, kao i nakon razgovora sa
istrazivacem o toj situaciji?

Postupak istrazivanja

Istrazivanje je realizovano u individualnom susretu sa
svakim ispitanikom u zgradi fakulteta. U uvodnom dijelu
istrazivanja ispitaniku je receno da se pokuSa prisjetiti kada je
posljednji put dozivio epizodu placa, tj. da se prisjeti situacije koja
jujeizazvalakao i dozivljene emocije, te da je potom pokusa nacrtati
na papiru A 4 formata uz koriStenje crtackog medija po vlastitom
izboru (drvenih ili vostanih bojica), i to na na¢in kako to Zeli. Metoda
likovnog izraza je koriStena kako bi se ublaZzio pocetni stres i
nelagoda od ispitivanja, a i postigao Sto bolji uvid u prozivljeno
psiholosko stanje, te prepoznale i imenovale emocije u situaciji
plakanja. Nakon $to je ispitanik zavr$io s crtanjem, zamoljen je da
opiSe svoj crtez, ispitiva¢ mu je postavljao i dodatna pitanja o
kompoziciji i znac¢enju crteza, a potom je uslijedilo i intervjuiranje
uz predlozak gore navedenih pitanja. Odgovori su snimani, i na taj
nac¢in je saCuvan autentiCan audiozapis razgovora sa svakim
ispitanikom. Nakon $to je intervju realiziran pristupilo se
transkribiranju  izjava  svakog ispitanika uz  koriStenje
fenomenoloskog pristupa i tematske analize.

Transkribiranje i obrada podataka

Sadrzaj razgovora sa svakim ispitanikom bio je doslovno
prepisan i zaveden u protokolni format. Nakon is¢itavanja dobijenih
podataka uslijedilo je njihovo transkribiranje ili tematska analiza.
Transkribiranje podataka zasnivalo se na identificiranju, analiziranju
i izvjestavanju o izdvojenim temama koje su opisivale situacije ili
uzroke emocionalnog plakanja kod ispitanika, i to unutar pet faza.
Prva faza zasnivala se na iS¢itavanju i upoznavanju s dobijenim
podacima, a druga u generisanju inicijalnih kodova. Kodiranje je
izvrSeno tako Sto su se biljezile i oznacavale najéesée spominjane
rijeci, reCenice i fraze u intervjuu. Treéa faza zasnivala se u
identificiranju tematskih cjelina ili tema. Cetvrta faza zasnivala se na
revidiranju, odnosno definisanju i imenovanju tema koje opisuju
situacije ili uzroke emocionalnog plakanja kod ispitanika, a peta na
interpretaciji podataka ili odgovaranju na istrazivacka pitanja, i
naposljetku pisanju izvjestaja (Vilig, 1964).

ANALIZA PODATAKA I DISKUSIJA

Analizom odgovara ispitanika o dozivljenoj posljednjoj
situaciji emocionalnog plakanja, izdvojene su tri kategorije koje su
ukazale da stariji adolescenti pla¢u zbog separiranosti i narusene
socijalne povezanosti, zatim zbog nezadovoljstva li¢nim
kompetencijama i ponaSanjem te zbog empatije tokom gledanja
emotivnog filma. Kategorija plakanja zbog separiranosti i naruSene
socijalne povezanosti odnosi se na dvije potkategorije ili vrste
plakanja kod starijih adolescenata (plakanje izazvano odvajanjem od
bliskih osoba i odbacivanjem od znacajnih osoba), plakanje zbog
nezadovoljstva liénim kompetencijama i ponasanjem odnosi se na tri
potkategorije ili vrste plakanja kod adolescenata (plakanje zbog
neuspjeha na fakultetu, plakanje zbog sumnje u vlastite sposobnosti
i plakanje zbog neposlusnosti prema roditeljima). Kategorija
plakanja zbog empatije odnosila se na jednu potkategoriju, odnosno
na plakanje adolescenata zbog saosjecanja s tragi¢no preminulim
djecakom u filmu.

Unutar potkategorije plakanje izazvano odvajanjem od
bliskih osoba, stariji adolescenti naveli su da su plakali zbog
separiranosti ili odvojenosti od roditelja (Kad sam se odselila od
svoje porodice i dosla u studentski dom, pocele su mi navirati razne
misli i strahovi, osjecala sam se usamljeno i pocela sam da placem;
Osjetila sam u svojoj glavi neki strah, nazvala sam ga strahom od
novog i nepoznatog, a osjetila sam i samocéu, 2.); od brata (Poceo
sam da placem u dZamiji, u trenutku kada sam zagrlio svog brata i
Cestitao mu §to se ozenio. Osjecao sam tugu i usamljenost, jer me
moj brat napusta i odlazi da Zivi sa svojom Zenom, tako da vise necu
mo¢i s njim kao ranije provoditi svaki dan zajedno, 5.); od sestre i
sestrica (Plakala sam u toku, a i nakon telefonskog razgovora sa
sestrom 1 sestri¢em koji zive u Njemackoj. Nedostaju mi. Ne mogu
se pomiriti s ¢injenicom da ¢u ih vidati samo dva puta godisnje.
Osjecala sam tugu dok sam plakala. Povezala sam se sestricem i on
mi puno nedostaje, 8.); od dide (Plakala sam sino¢, jer sam se sjetila
dide. Iako je preselio prije dvije godine jo$ uvijek nisam zacijelila
svoje rane. Razmisljam o njemu i ¢esto mi nedostaje. Osjecala sam
tugu i ¢eznju dok sam plakala. Zao mi je $to nije Ziv i §to ne moZe
da vidi moj uspjeh. Vjerujem da je Ziv da bi bio jako ponosan na
mene, 3.) 1 od nane (Neki dan sam razmisljao $to ¢e se dogoditi sa
mnom kada moja nana umre. Bilo mi je teSko i pocele su mi navirati

suze. Ona se brine o meni nakon $to su se moji roditelji razveli i kada
sam imao godinu i po. Tesko mi je kad sam razdvojen od nje. Boli
me $to ¢e ona jednog dana preseliti i §to s njom neéu vise moci
provoditi vrijeme 1 pric¢ati o svemu. Osjetio sam ljubav i1 zahvalnost
prema nani, tugu, ali i strah od njene smrti i gubitka, 13.).

Unutar potkategorije plakanje izazvano odbacivanjem od
znacajnih osoba, stariji adolescenti naveli su da su plakali zbog
odbacenosti od profesorice (Uzrok placa bila je jedna profesorica.
Ona me uvrijedila. Ismijala je moju frizuru pred drugima, a i prije je
to Cinila, tako $to je procitala poruke koje sam joj poslala, i tako me
ponizila pred svim kolegicama s odsjeka. Ja se bojim profesorice 1
kad me pogleda, ja se nje jednostavno bojim, 1.); od majke (Zadnji
put sam plakala prije 4 dana. Sjetila sam se svoje majke. Ona je
napustila nas troje (babu, sestru, brata i mene), otisla je bez ikakvog
objasnjenja i sada zivi s drugim muskarcem. Pokusali smo stupiti u
kontakt s njom, ali ona nas ne Zeli. Jednostavno sam je pozelila.
Stalno stojim kraj prozora, ¢ekam je, i nadam se da ¢e se uskoro
vratiti. Osjecala sam krivicu, tugu, griznju savjest, samocu, ali i bijes
prema njoj dok sam plakala, 6.); od romanti¢nih partnera (Prosle
sedmice prekinula sam s momkom. Nazvao me preko telefona i
rekao mi je da prekidamo i to bez nekog potpunog objasnjenja, a bili
smo u vezi 3 godine. Ja to nisam oc¢ekivala. PoCela sam da placem
nakon razgovora i krenule su da padaju suze niz lice kao kruske,
Osjecala sam bijes prema momku dok sam plakala, a i osjecala sam
se naivno jer sam mu vjerovala, 7.), Plakao sam zbog jedne djevojke
iz medrese. Zaljubio sam se, osje¢ao sam ljubav prema njoj 1 uistinu
sam je volio. Plakao sam kada me napustila i odletjela u Tursku zbog
Skolovanja. Osjetio sam veliku tugu dok sam plakao, 14.) i od
prijatelja (Plakala sam jer me je povrijedio jedan moj prijatelj kojeg
sam nedavno upoznala. Prije tri dana smo razgovorali i izgovorio je
jednu recenicu zbog koje sam se osjecala manje vrijednom, i kad sam
dosla u studentsku sobu pocela sam da placem. Osjecala sam da mi
je u glavi mutno i da su mi osje¢anja pomijeSana, zapravo osjecala
sam tugu i razocarenje dok sam plakala, 4.).

Unutar potkategorije plakanje izazvano nezadovoljstvom
liénim kompetencijama i ponasanjem, stariji adolescenti naveli su da
su plakali zbog dozZivljenog neuspjeha na fakultetu (Plakala sam jer
nisam uspjela upisati tre¢u godinu studija, i $to ¢u morati ponovo
obnavljati drugu godinu. Osjecala sam tugu dok sam plakala 5.);

sumnje u vlastite sposobnosti (Poc¢ela sam da klanjam jaciju namaz
1 odmah sam zaplakala, i nastavila plakati sve do kraja namaza.
Najvise sam plakala dok sam bila na sedzdi i cijelo tijelo mi je
drhtalo. Kad sam predala selam, razmisljala sam o svom zivotu, a
najvise sam razmisljala o tome kako trebam biti posvecenija vjeri,
da sam se udaljila od vjere i od ucenja hifza. Osjetila sam da me
nesto sprecava u tome i da nemam dovoljno sposobnosti i snage za
ucenje hifza, osjetila sam i strah i nesigurnost dok sam plakala, 12.)
i plakanje zbog neposlusnosti prema roditeljima (Sjetio sam se $to
nisam pomogao roditeljima dok su radili na njivi, i poceo sam da
placem. Dok su oni radili, ja sam se zabavljao sa prijateljima. Bilo
mi je Zao, a i osjecao sam stid pred njima i pred Gospodarom $to sam
ih zapostavio. Bio sam tuzZan, stidio sam se pred roditeljima $to sam
ih zapostavio, a 1 osje¢ao sam stid pred Allahom dok sam plakao,
11.).

Unutar kategorije plakanje zbog empatije tokom gledanja
emotivnog filma izdvojena je jedna potkategorija u kojoj je jedan
ispitanik naveo da je plakao zbog saosjecanja s tragi¢no preminulim
dje¢akom u filmu (Pustio sam suzu dok sam gledao film ,,Hardball*.
Zaplakao sam kad je mafija u obraCunu slucajno ubila
devetogodi$njeg djecaka, Osje¢ao sam kisu tuge i empatiju dok sam
plakao, 9).

Na osnovu dobijenih podataka moze se uociti da stariji
adolescenti u najvecoj mjeri placu zbog narusene socijalne
povezanosti, tj. zbog separiranosti i odvajanja od bliskih osoba kao 1
zbog odbacivanja od osoba koje percipiraju znacajnim. U
situacijama kada su odvojeni od ¢lanova porodice, roditelja, brata,
sestre, sestri¢a, dide ili nane dozivljavaju neprijatne emocije, poput
tuge, straha i usamljenosti, a potom reaguju i placem. Takoder,
uslijed odbacivanja od znacajnih osoba, profesora, majke,
romanti¢nih partnera ili prijatelja reaguju pla¢em zbog dozivljenih
neprijatnih emocija, poput straha, bijesa, tuge i razocarenja. To
ukazuje da je mladima u razdoblju kasne adolescencije
uspostavljanje bliskih i privrZzenih odnos s ¢lanovima porodice kao i
prihvatanje od znacajnih osoba vrlo vazna psiholoska potreba. O¢ito
je, da im je u socijalnom i1 emocionalnom sazrijevanju te izgradnji
identiteta jako vazna podrska roditelja, brace, sestara, blizih ¢lanova
porodice (djedova i nana), zatim prijatelja, profesora i romanti¢nih
prijatelja, koji im pruzaju ljubav, podrsku i sigurnost. lako mladi u

razdoblju kasne adolescencije streme ka nezavisnosti i stjecanju
slobode, ocito je, da za to joS uvijek nisu spremni u potpunosti i da
im je potrebna podrska roditelja i drugih znacajnih osoba u
okruzenju. S jedne strane, stjecanje slobode i odvajanje od roditelja
i bliskih osoba mladima je privla¢no i zanimljivo, ali s druge strane,
ocito je da moze biti i uznemirujuce. Takoder, podaci ukazuju da
mladi u razdoblju kasne adolescencije placu i zbog nezadovoljstva
li¢énim kompetencijama i ponaSanjem. U situacijama kada ne mogu
da udovolje zahtjevima studijskog programa ili poloze ispit, zatim
kada percipiraju da nemaju potrebne sposobnosti da ostvare svoje
zelje, ili kada su nezadovoljni svojim postupcima osjecaju tugu,
strah, stid 1 nesigurnost, a potom reaguju i placem. To ukazuje da je
mladima u razdoblju kasne adolescencije vazno da zadovolje i
potrebu za kompetentnosti, tj. da imaju kontrolu nad svojom
okolinom, da ostvare uspjeh i1 razviju svoje potencijale kako bi se
samoaktualizirali, izgradili samopoStovanje i bili zadovoljni sobom,
ali 1 njihova okolina. Jedan ispitanik naveo je da je plakao zbog
empatija tokom gledanja emotivnog filma. U takvoj situaciji
uslijedilo je plakanje zbog saosjeéanja s patnjom tragi¢no
preminulog dje¢aka u filmu. Dobijeni podaci o uzrocima
emocionalnog plakanja kod mladih u skladu sa rezultatim
istrazivanja Deneckla i saradnika (2014) i Vingerhoetsa (2013).

Drugi cilj istrazivanja bio je ispitati da li je u osnovi situacija
plakanja kod adolescenata frustriranost ili sprijeCenost u
zadovoljenju neke od psiholoskih potreba (potrebe za autonomijom,
potrebe za kompetentnosti ili potrebe za povezanosti). Dobijeni
podaci ukazuju da je u osnovi emocionalnog plakanja kod starijih
adolescenata najve¢im dijelom frustriranost zbog separiranosti od
roditelja i bliskih osoba i naru$ene socijalne povezanosti sa
zna¢ajnim osobama u okruzenju, zatim zbog nekompetentnosti, ali
ne 1 zbog frustriranosti izazvane heteroautonomijom ili pretjeranom
vanjskom kontrolom. Ocekivalo se da ¢e stariji adolescenti kao
uzroke emocionalnog plakanja navesti i situacije u kojima ih
okolina, a najéesée roditelji, pokusavaju kontrolisati u ponasanju.
Budu¢i da su u istrazivanju ucestvovali stariji adolescenti i to
studenti, a ne mladi adolescenti, pretpostavlja se i da su i zbog
odvojenosti od roditelja izloZzeni manjem stepenu kontrole ili
sputanosti u razvoju, pa je to razlog dobijenih podataka.

ZAKLJUCAK

Emocionalno plakanje pocinje se javljati u djetinjstvu, a
potom i u kasnijim Zivotnim razdobljima kao reakcija na Zivotne
dogadaje ili situacije. U znanstvenom smislu znacajno je ispitati
kako se plakanje manifestira i razvija tokom dobi, kao 1 utvrditi
postoje li razlike u uzrocima plakanja s obzirom na dob. U ovom
radu doSlo se do naucnog saznanja o uzrocima emocionalnog
plakanja kod starijih adolescenata, tj. putem kvalitativne analize
sadrzaja razgovara sa starijim adolescentima izdvojene su tri
kategorije podataka koje su ukazale da stariji adolescenti pla¢u zbog
separiranosti 1 naruSene socijalne povezanosti, zatim zbog li¢ne
nekompetentnosti i nezadovoljstva vlastitim ponaSanjem te zbog
empatije tokom gledanja emotivnog filma. Kad su separirani ili
odvojeni od bliskih osoba (roditelja, brata, sestre, sestrica, dide i
nane) preplavljuje ih osjecaj tuge, straha, usamljenosti i reaguju
placem. Takoder, kada ih odbacuju znacajne osobe iz okruzenja,
poput profesora, majke, romantiénih partnera 1 prijatelja
dozivljavaju strah, tugu, usamljenost, bijes, razocarenje, krivicu i
reaguju placem. Reaguju placem i kada dozive neuspjeh na fakultetu,
kada sumnjaju u vlastite sposobnosti i kada su nezadovoljni vlastitim
ponasanjem. [ u takvim situacijama dozivljavaju osjecaj tuge, straha,
nesigurnosti i stida. Kao jedan od razloga plakanja jedan ispitanik je
naveo da je posljednji put plakao tokom gledanja emotivnog filma.
Na osnovu navedenog moze se uociti da je plakanje kod starijih
adolescenata prvenstveno povezano s dozivljajem intenzivnih
neprijatnih osjecanja, tj. tuge, straha, usamljenosti, razo¢arenja,
bijesa, krivice i stida. Dobijeni podaci o situacijama plakanja kod
starijih adolescenata mogu se dovesti u vezu sa frustriranosti ili
sprijecenosti u zadovoljenju nekih od psiholoskih potreba. Naime,
utvrdeno je da stariji adolescenti najéesée pla¢u kada im je naruseno
zadovoljenje potrebe za socijalnom povezanosti, zatim zbog
sprijeCenost u zadovoljenju potrebe za kompetentnosti, dok nisu
naveli da su plakali zbog sprijecenosti u zadovoljenju potrebe za
autonomijom. Budu¢i da su u istrazivanju ucestvovali stariji
adolescenti, koji su ujedno i studenti i zive odvojeno od svojih
roditelja, pretpostavlja se da su samostalni i nesputani od strane
roditelja u donoSenju zivotnih odluka. Tokom razgovora sa
istrazivatem 1 djevojke 1 mladi¢i izjavili su da vlastiti plac
dozivljavaju kao snagu, a ne slabost, te i da im pla¢ pomaze da se

oslobode napetosti i vrate u stanje ravnoteZze i pozitivnog
raspoloZenja, §to ukazuje da im pomaZe u regulaciji neprijatnih
emocija u situaciji plakanja. Istaknuli su, i da uglavnom vole plakati
sami, a u nekim situacijama i pred osobama u koje imaju povjerenje,
a to su najcesce roditelji ili bliski prijatelji. Neki od njih, naveli su i
da bi voljeli razgovarati sa stru¢nim osobama o dozivljenim
emocijama u situacijama plakanja, kao $to su to ucinili i tokom
razgovora sa istrazivatem. To je ujedno i podsticaj roditeljima i
drugim odgajateljima da podsticu adolescente da pricaju o
situacijama 1 emocijama koje ih podsticu na plakanje, a ne da
potiskuju emocije ili se suzdrzavaju od plakanja. U Zivotnim
situacijama koje su kompleksne i povezane s doZivljajem slozenih i
intenzivnih osjec¢anja koje pobuduju plakanje ili, pak, u situacijama
ucestalog plakanja, pozeljno je sugerirati adolescentima da potraze
pomo¢ psihologa i drugih relevantnih stru¢njaka. U cilju stjecanja
dubljeg uvida u karakteristike emocionalnog plakanja, bilo bi
pozeljno u buduénosti realizirati i kvantitativno istrazivanje o licnim
1 situacijskim odrednicama emocionalnog plakanja kod mladih koji
su u razdoblju rane, srednje i kasne adolescencije, a potom izvrSiti
dobne usporedbe u karakteristikama plakanja. Takoder, bilo bi
korisno za mlade organizirati i radionice ili seminare na kojima bi se
kroz samorefleksiju, otvoreni razgovor o emocijama, zatim
postavljanje specificnih ciljeva za emocionalni rast i asertivnu
komunikaciju unaprijedio razvoj njihove emocionalne inteligencije
kao i cjelokupno mentalno zdravlje.

Original research article

SUBJECTIVE EXPERIENCE OF EMOTIONAL CRYING AMONG
OLDER ADOLESCENTS

Summary

The aim of this study was to examine the subjective
experience of emotional crying among older adolescents,
specifically to identify the life situations and emotions that trigger
emotional crying, and to determine whether these situations are
rooted in frustration or obstruction of the satisfaction of basic
psychological needs (the need for autonomy, competence, or
relatedness). The study involved 14 participants (9 females and 5
males), students at University of Zenica.

A qualitative research method was employed, using
drawing and semi-structured interviews as data collection
techniques. The findings indicated that older adolescents most
frequently cry due to separation and distance from close persons,
as well as rejection by significant others. Other reported causes
included academic failure, insecurity and self-doubt regarding
their own abilities, disobedience toward parents, and watching an
emotional movie. The results also showed that the primary reason
for crying among older adolescents is the frustration of the need
for relatedness, followed by the frustration of the need for
competence.

Keywords: emotional crying, older adolescents, psychological
needs.

